
PEMBERITAHUAN PERTANVAAN DEWAN RAKVAT 

PERTANVAAN BUKAN LISAN 

DARIPADA VB DATUK JUSLIE BIN AJIROL 

SO ALAN 

VB Datuk Juslie Bin Ajirol minta PERDANA MENTERI menyatakan faktor

faktor yang menunjukkan Malaysia berada di tangga ke-29 dari 162 negara 

bagi tahap indeks keamanan sesebuah negara yang dikeluarkan oleh sebuah 

badan antarabangsa, The Institute For Economics and Peace (IEP) pada 

2013 lalu. 



JAWAPAN: YB SENATOR DATO' SRI ABDUL WAHID OMAR, 

MENTERI Dl JABATAN PERDANA MENTERI 

Tuan Yang di-Pertua, 

Global Peace Index (GPI) mengukur tahap keamanan sesebuah negara 

berdasarkan aspek 'ketiadaan ancaman keganasan' (absence of violence) 

dan 'ketiadaan perasaan takut terhadap ancaman keganasan' (absence of 

the fear of violence). 

Berdasarkan laporan Global Peace Index (GPI) 2013 dan data terkini bagi 

2012, Malaysia menduduki tangga ke-29 negara paling aman di dunia 

daripada 162 negara, iaitu meningkat daripada kedudukan ke-30 daripada 

158 negara pada tahun 2012. Pencapaian Malaysia yang lebih baik ini 

disumbangkan terutamanya oleh 2 faktor iaitu: 

• keadaan politik yang lebih stabil; dan 

• ketiadaan kejadian demonstrasi atau tunjuk perasaan ganas yang 

boleh menjejaskan keharmonian masyarakat. 

Malah, Malaysia sentiasa dikategorikan sebagai negara yang mempunyai 

tahap keamanan yang tinggi (High State of Peace) dalam GPI sejak tahun 

2008 hingga 2013. 

Laporan Kesejahteraan Rakyat Malaysia 2013 juga menunjukkan bahawa 

tahap keselamatan awam di Malaysia semakin bertambah baik dalam 

tempoh 2000 hingga 2012. Selain itu, jumlah kos perbelanjaan Kerajaan 

untuk membendung aktiviti keganasan juga merupakan antara yang 

terendah, iaitu hanya sebanyak 3.0 peratus daripada KDNK, menyamai 

beberapa negara seperti Denmark, Netherlands, Poland, Ireland dan New 

Zealand yang terkenal sebagai antara negara yang berpenduduk paling 

gembira di dunia. Kerajaan pastinya akan sentiasa mengambil langkah

langkah yang bersesuaian dari masa ke semasa demi mengekalkan 

keamanan dan kestabilan negara demi meningkatkan lagi tahap 

kesejahteraan rakyat. 

Sekian. Terima kasih. 

RT23/163 

PEMBERITAHU PERTANYAAN DEWAN RAKYAT 

PERTANYAAN BERTULIS 

DARIPADA DATUK JUSLIE BIN AJIROL [ LIBARAN 1 

SO ALAN 

Datuk Juslie bin Ajirol [ Libaran 1 minta MENTER! PENDIDIKAN menyatakan 
keberkesanan Program Penutur Jati Bahasa lnggeris yang melibatkan guru Bahasa 
lnggeris Tahap 1 di 1,800 buah sekolah rendah. 

JAWAPAN 

Untuk ·makluman Ahli Yang Berhormat, 

Berdasarkan Penilaian Pencapaian KPI PPJBI pada bulan September 2013, tahap 

penguasaan guru dalam bahasa lnggeris telah meningkat dengan signifikan . Dalam 

kalangan 4,500 guru yang dinilai oleh mentor berdasarkan Common European 

Framework (CEFR) didapati bilangan guru yang berada pada band rendah iaitu Band 

A1, A2 dan B1 telah berkurangan manakala guru yang berada pada Band C1, C2 dan 

B2 meningkat dengan signifikan. 

1.1 Untuk kemahiran penulisan (writing skills) , peratus guru di dalam band yang 

rendah iaitu Band A1 dan A2 telah berkurangan sebanyak 7.80% (dari 15.71% kepada 

7.91 %) manakala peratus guru yang berada dalam Band yang tinggi iaitu band C1 dan 

C2 telah bertambah sebanyak 8.70% (dari 21.25% kepada 29.95%) 

1.2 Bagi kemah iran membaca (reading skills), peratus guru di dalam Band A 1 dan A2 

telah berkurangan sebanyak 9.92% (dari 18.61% kepada 8.69%) manakala peratus 



guru yang berada dalam Band C1 dan C2 telah bertambah sebanyak 12.67% (dari 

17.80% kepada 30.47%) . 

1.3 Guru juga telah menunjukkan peningkatan dalam kemahiran mendengar dan 

berturut (listening & speaking skills). Peratus guru dalam Band A1 dan A2 telah 

berkurangan sebanyak 8.07% (dari 17.7% kepada 9.63%) manakala peratus guru yang 

berada di dalam Band C1 dan C2 telah bertambah sebanyak 6.73% (dari 16.84% 

kepada 23.57%). 

1.4 Pada keseluruhannya, tahap kemahiran berbahasa lngeris guru bahasa lnggeris 

Tahap 1 yang mengikuti PPJBI telah meningkat antara 0.6 hingga 0.9. 

2. Semasa Pemantauan Pelaksanaan PPJBI dan penilaian KPI PPJBI pada pada 

tahun 2013, berdasarkan soal selidik persepsi 160 orang murid di 32 sekolah sampel 

mendapati pada keseluruhannya pelaksanaan PPJBI telah memberi manfaat kepada 

murid. Walaupun masih belum mencapai tahap profisiensi yang tinggi dalam bahasa 

lnggeris. 

2.1 Sejumlah 95.7% murid Tahun 3 yang mengikuti PPJBI seronok belajar Bahasa 

lnggeris. 

2.2 Sebanyak 94.4% murid mengakui yang mereka boleh menulis perkataan dalam 

Bahasa lnggeris 

2.3 Sebanyak 85% murid bersetuju bahawa mereka boleh mengeja perkataan dalam 

Bahasa lnggeris 

2.4 Sebanyak 88.1% murid mengaku yang mereka boleh membaca perkataan dalam 

Bahasa lnggeris 



2.5 Sebanyak 82.5% murid boleh membaca buku cerita Bahasa lnggeris 

2.6 Sebanyak 78% murid bersetuju bahawa guru mereka menggunakan pelbagai 

aktiviti menarik semasa mengajar. 

2.7 Sebanyak 68.1% murid bersetuju mereka boleh berkomunikasi dengan guru 

dalam Bahasa lnggeris. 

2.8 Sebanyak 51.3% murid berkomunikasi dengan menggunakan Bahasa lnggeris 

bersama rakan. 

